
Alberto Nufez Feijéo

Presidente da Xunta de Galicia

Pazo da Raxoi. Praza do Obradoiro s/n
15705 Santiago de Compostela

Sefior Nufez Feijéo,

Debido a que nos proximos dias sera investido presidente da Xunta e que, despois diso,
procedera a conformar un novo goberno, dirixome a vostede en nome da Coordinadora
de Traballadores/as de Normalizacion da Lingua (CTNL), entidade que agrupa as
persoas que traballamos no ambito da normalizaciéon linglistica, para proporlle, por un
lado, un novo posicionamento para a Secretaria Xeral de Politica Linguistica e, por outro,
a volta ao consenso que supuxo o Plan xeral de normalizacion da lingua galega.

Cando en 2009 se formou o actual goberno galego, agora en funciéns, desde a CTNL
consideramos como “un lamentable paso atras” que a Secretaria Xeral de Politica
Linglistica deixase de depender da Presidencia e fose relegada a Consellaria de
Educacion, xa que consideramos que non se pode limitar a accién de Politica Linguistica
ao ensino, pois a lingua haina que fomentar en todos os ambitos e sectores, como o
empresarial, as novas tecnoloxias, a xustiza, a administracion publica ou a sanidade, por
exemplo, onde a Consellaria de Educacion non ten ningun tipo de competencia.

Deste xeito, solicitimoslle que, nese novo goberno que formara despois de que sexa
investido presidente, a Secretaria Xeral de Politica Lingulistica estea posicionada na
cuspide da organizaciéon, o que permitiria a transversalidade real e a accién nos
diferentes ambitos de goberno e sociais, algo imposible de desenvolver de xeito efectivo
relegandoa a unha consellaria concreta.

Do mesmo xeito, sobre todo a raiz da recente sentenza do Tribunal Superior de Xustiza
de Galicia, na que se anulan, por seren considerados ilegais, artigos basicos do cofiecido
como Decreto do Plurilingiismo (79/2010), aproveito para indicarlle que nos gustaria que
xa con esa constitucion do novo goberno se visualice un cambio de politicas e actitudes
con respecto a lingua, e que, polo tanto, se volva ao acordado en 2004 no Plan xeral de
normalizacién da lingua galega (PXNLG), buscando retomar o consenso e o camifio da
normalizacién linglistica progresiva, tanto no ensino como no conxunto de ambitos
sociais.

Atentamente,

Nel Vidal Barral
Presidente da CTNL

Santiago de Compostela, 26 de novembro de 2012



